U 
Catenacciu:

 Tutti l’anni a notte di u Vennari Santu issa cerimonia si face in memoria di u Cristu cullendu à u Golgota. A prucessione parte à 9ore è mezu di sera da Santa Maria è dura trè ore pè a cità tutta alluminata di candeli.

A porta u Penitente chjamatu U Catenacciu. Hà passatu a nuttata è u ghjornu nanzu à pricà in u cunventu San Damianu è porta à piccolu a croce è à i pedi li stringhjenu e catene sposte in a chjesa Santa Maria.
U Catenacciu hè unu chì hà chersu –spessu da anni prima- à u curatu di Sartè di ottene, in secretu, l’onore di suppurtà issa penitenza. Hè vestutu di l’abitu rossu, hè scalzu, una cagula in capu è si identificheghja cù u Cristu. 

Dunque camina cù a catena pisia (14 chilò) è a croce (31,5 chilò) chì l’introna. Cum’è u Cristu intrampuleghja trè volte, è trè volte casca in pianu. L’aiuta u penitente bianca chì figura Simone di Cirena quand’ellu aiutò à Ghjesucristu. Dopu venenu ottu penitenti neri, u cleru, è po a ghjente, cun fideli, cristiani, curiosi è turisti.

Vennari Santu, u Catenacciu...

